
It is with profound pleasure that we celebrate the launch of the inaugural edition of “Inou Dengah
UiTM Mukah?”. ‘Inou dengah, ’ which translates to ‘what is up’, brings you essential news and
updates about the UiTM Mukah Campus. The unique combination with the Melanau terminology
‘inou dengah’ is significantly related to the concept of connectedness that we forge with the local
community.

As the new Editor-in-Chief and on behalf of the Editorial Team, I would like to extend a warm
welcome to the readers. With your support as readers, I see bright prospects for this Inou Dengah to
serve the UiTM community better. I take this opportunity to thank our authors, editors, and all who
have volunteered to contribute to the success of this inaugural publication. I close this message by
inviting everyone to submit your articles. We hope to hear from you soon.

Pada 29 Mac 2022 yang lalu, perjumpaan bersama
Ketua Pusat Pengajian (KPP) Fakulti Pengurusan dan
Perniagaan UiTM Cawangan Sarawak Kampus Mukah
telah diadakan, anjuran kolaborasi bersama Kelab
D’BES dan Kelab D’Bankers. Perjumpaan disertai
semua pelajar Fakulti Pengurusan dan Perniagaan dan
berdurasi selama 2 jam yang bermula pada jam 7.30
sehingga 9.30 malam. Memandangkan UiTM
Cawangan Sarawak Kampus Mukah tidak lagi
beroperasi secara atas talian, perjumpaan kali
pertama ini diadakan secara bersemuka di Dewan Sri
Balau dengan 300 pelajar dari kedua-dua program,
BA111 dan BA119. Selain itu, perjumpaan ini
dimeriahkan lagi dengan kehadiran para pensyarah
Fakulti Pengurusan dan Perniagaan iaitu penasihat
Kelab D’BES, Puan Pressca Neging, penasihat Kelab
D’Bankers, Encik Azlan Yusof Puding, Encik Ikhwan
Naguib, Dr Yusman Yacob dan Cik Umi Insyirah.
Perjumpaan ini seterusnya diserikan lagi dengan
nyanyian Lagu Negaraku dan Lagu UiTM Di Hatiku.

Tujuan perjumpaan ini diadakan adalah untuk
mendedahkan peraturan yang telah ditetapkan oleh
pihak universiti kepada para pelajar. Salah satu
perkara utama yang telah disentuh semasa
berlangsungnya taklimat tersebut adalah etika
pemakaian yang sesuai dengan ketetapan pihak
universiti ataupun lebih dikenali sebagai sahsiah rupa
diri. Selain itu, pelajar juga telah diingatkan dan
diwajibkan untuk membuat pendaftaran subjek yang
berkaitan dengan kursus sebelum tarikh tutup. Hal
seperti ini ditekankan semula untuk memastikan
semua pelajar tidak ketinggalan dalam membuat
pendaftaran kursus semasa.

Selain itu, pengajaran penting seperti
pengurusan masa turut diperingatkan kepada para
pelajar. Seterusnya, para pelajar juga digalakkan
untuk menyertai pelbagai aktiviti yang dianjurkan bagi
meningkatkan pencapaian dan prestasi pelajar supaya
semua pelajar mempunyai keseimbangan dalam
bidang akademik dan ko-kurikulum. Malahan turut
ditekankan juga kepada para pelajar supaya sentiasa
peka tentang tanggungjawab masing – masing dalam
mencetak keputusan peperiksaan dan melakukan
pembayaran yuran universiti mengikut masa yang
ditetapkan bagi mengelakkan sebarang permasalahan
berlaku di kemudian hari.

Sesi soal jawab juga diadakan di hujung majlis
untuk memberi peluang kepada para pelajar
mengutarakan permasalahan dan cadangan ketika
program berlangsung. Pelbagai masalah dan soalan
yang disuarakan oleh para pelajar yang berkaitan
dengan pembelajaran, internship, prosedur cuti sakit
dan sebagainya telah terjawab melalui penganjuran
program ini. Sepanjang majlis berlangsung, semua
pelajar termasuk para pensyarah mematuhi SOP dan
menjaga penjarakan sosial yang telah ditetapkan.
Sebagai penutup bicara, diharapkan agar para pelajar
mendapat manfaat dari nasihat yang telah diberikan
dan semakin ingin berjaya dalam menempuhi hidup
sebagai pelajar universiti.

Program Bersama Ketua Pusat Pengajian (KPP)

FAKULTI PENGURUSAN DAN PERNIAGAAN

Disediakan oleh: Dayang Hummida Abang Abdul Rahman, Pressca Neging & Azlan Yusof Puding

“…supaya semua pelajar
mempunyai keseimbangan

dalam bidang akademik dan ko-
kurikulum.”


